
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ
 
Ղեկավարվելով Հայաստանի Հանրապետության Քաղաքացիական օրենսգրքի 685-րդ հոդվածով, հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածը և Կառավարության 2011 թվականի փետրվարի 17-ի N 304-Ն որոշման 1-ին կետով հաստատված կարգի 3-րդ կետի 3-րդ ենթակետը և 6.2 կետը՝ Կառավարությունը որոշում է.
[bookmark: _GoBack]1. Հայաստանի Հանրապետության Լոռու մարզի Վանաձոր քաղաքի Տիգրան Մեծի 35/1 հասցեում գտնվող` պետական սեփականություն հանդիսացող շենքային համալիրի միահարկ մասնաշենքից 31184439 (երեսունմեկ միլիոն հարյուր ութսունչորս հազար չորս հարյուր երեսունինը) ՀՀ դրամ գնահատված արժեքով 163.09 քառ. մետր չափագրված մակերեսով տարածքը (այսուհետ՝ գույք) հետ վերցնել «Հայաստանի Հանրապետության Լոռու մարզի Վանաձորի Հ. Թումանյանի անվան թիվ 3 հիմնական դպրոց» պետական ոչ առևտրային կազմակերպությունից և անհատույց օգտագործման իրավունքով 7 տարի ժամկետով տրամադրել «Հայկական կարմիր խաչի ընկերություն» հասարակական կազմակերպությանը (ք. Երևան, Պարոնյան 21/1)՝ «Համայնքային ինտեգրացված խնամք և առողջ ծերացում» ծրագրի շրջանակներում տնային խնամքի կենտրոն հիմնելու նպատակով:
2. Պետական գույքի կառավարման կոմիտեի նախագահին` 
1) սույն որոշումն ուժի մեջ մտնելուց հետո երկամսյա ժամկետում «Հայաստանի Հանրապետության Լոռու մարզի Վանաձորի Հ.Թումանյանի անվան թիվ 3 հիմնական դպրոց» պետական ոչ առևտրային կազմակերպության հետ կնքել 2018 թվականի փետրվարի 7-ին կնքված ոչ բնակելի տարածքի անհատույց օգտագործման N 13/0018 պայմանագիրը սույն որոշման 1-ին կետում նշված գույքի մասով լուծելու մասին համաձայնագիր (այսուհետ՝ համաձայնագիր)` դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման «Հայկական կարմիր խաչի ընկերություն» հասարակական կազմակերպության միջոցների հաշվին(համաձայնությամբ).
2) սույն կետի 1-ին ենթակետում նշված աշխատանքների ավարտից հետո երկամսյա ժամկետում «Հայկական կարմիր խաչի ընկերություն» հասարակական կազմակերպության հետ կնքել սույն որոշման 1-ին կետում նշված գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ՝
ա. «Հայկական կարմիր խաչի ընկերություն» հասարակական կազմակերպության կողմից գույքի ոչ նպատակային օգտագործման դեպքում պայմանագիրը ենթակա է լուծման.
բ. պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման «Հայկական կարմիր խաչի ընկերություն» հասարակական կազմակերպության միջոցների հաշվին:












ՏԵՂԵԿԱՆՔ-ՀԻՄՆԱՎՈՐՈՒՄ

<< ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ>> Կառավարության որոշման նախագծի վերաբերյալ  

	1.
	Անհրաժեշտությունը

	
	Հայկական Կարմիր խաչի ընկերությունը՝ Շվեյցարական և Մոնակոյի Կարմիր Խաչի ընկերությունների ֆինանսավորմամբ, ՀՀ Լոռու մարզում 2016 թվականից իրականացնում է «Համայնքային ինտեգրացված խնամք և առողջ ծերացում» ծրագիրը /այսուհետ՝ Ծրագիր/, որի շահառու են թվով 50 տարեց և հաշմանդամություն ունեցող անձինք: Ծրագրի արդյունավետ իրականացման համար անհրաժեշտություն է առաջացել հիմնել տնային խնամքի կենտրոն:

	2.
	Ընթացիկ իրավիճակը և խնդիրները

	
	ՀՀ Լոռու մարզում Ծրագիրն իրականացնող Հայկական Կարմիր խաչի ընկերության Լոռու մարզային մասնաճյուղի գրասենյակը գործում է Վանաձորում՝ տնակային պայմաններում, որն իր տարածքով և աշխատանքային պայմաններով բավարար չէ Ծրագրի իրականացման համար: Ծրագիրը սկզբնական շրջանում շահառուներ է ընտրել Վանաձոր համայնքից և նույն համայնքում տնային խնամքի կենտրոն ունենալը անհրաժեշտություն է: 

	3
	Տվյալ բնագավառում իրականացվող քաղաքականությունը

	
	Ծրագիրը շարունակական է և մարզի տարածքում ընդլայնվելու հեռանկար ունի, առաջիկայում աշխատանքներ կիրականացնի նաև մարզի մյուս համայնքներում:

	4.
	Կարգավորման նպատակը և բնույթը

	
	Վանաձորում ձևավորվելիք տնային խնամքի կենտրոնը կհանդիսանա Ծրագրի կենտրոնական գրասենյակ, որը կհամակարգի հետագա աշխատանքները:

	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է տարածքային կառավարման և զարգացման նախարարության և ՀՀ Լոռու մարզպետարանի կողմից:

	6.
	Ակնկալվող արդյունքը

	
	Վանաձորում ստեղծել տնային խնամքի կենտրոն: 

	7.
	Այլ տեղեկություններ (եթե այդպիսիք առկա են)

	
	








ՏԵՂԵԿԱՆՔ
« ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» Կառավարության որոշման նախագծի ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին

 	«Անհատույց օգտագործման իրավունքով անշարժ գույք տրամադրելու մասին» Կառավարության որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:



Տ Ե Ղ Ե Կ Ա Ն Ք  

« ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ»  Կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Անհատույց օգտագործման իրավունքով անշարժ գույք տրամադրելու մասին» Կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։





